
ᒪᓕᒐᖅ 613-ᒦᑦᑐᖅ ᐃᓕᓐᓂᐊᓂᐅᑉ ᒪᓕᒐᖏᓐᓂ ᐊᓪᓚᓅᓕᖓᔪᓂ (ᑯᔩᓄᑦ), ᐃᓄᑐᐃᓐᓇᓄᑦ, ᓇᔅᑳᐱᓄᓪᓗ 
ᓄᓇᓕᑐᖃᑦᓴᔭᕐᓄᑦ, ᐅᖃᕐᓯᒪᒻᒪᑦ ᐳᕐᑐᓂᕐᓭ ᑲᑎᖕᖓᔨᖏᑦ ᑐᑭᑖᕈᑎᓕᐅᖃᑦᑕᕈᓐᓇᓂᕋᕐᓱᒋᑦ 
ᐊᐅᓚᑦᓯᒍᑎᒋᓂᐊᕐᑕᒥᓂᒃ ᐱᓇᓱᐊᕈᑎᒋᓂᐊᕐᑕᒥᓂᓪᓗ. ᑌᒣᑦᑐᖅ ᒪᓕᒐᐅᓂᐊᕐᑎᓗᒍ ᐊᖏᕈᑎᐅᓯᒪᒻᒪᑦ ᑲᒥᓯᓀᑦ 
ᑲᑎᖕᖓᔨᖏᓐᓄᑦ ᐱᖁᔦᑦ ᒪᓕᑦᓱᒋᑦ. 

ᑲᑎᖕᖓᔨᐅᔪᑦ ᙯᖁᔭᐅᓯᒪᔪᓪᓗ ᑲᑎᖕᖓᓂᕐᓂ ᑖᒃᑯᓂᖓ ᒪᓕᒐᕐᓂᒃ ᐊᐅᓚᑦᓯᓂᕐᒨᓕᖓᔪᓂ ᐃᓕᓐᓂᐊᓂᓕᕆᓂᕐᒥ, 
ᑐᑭᑖᕐᓂᒧᑦ ᑐᑭᑖᕈᑎᓕᐅᕐᓂᖏᓐᓄᓗ ᑲᑎᖓᔩᑦ ᒪᓕᖃᑦᑕᕆᐊᖃᕐᐳᑦ. 
ᑲᑎᖕᖓᔪᓃᖃᑎᐅᔪᑦ ᑲᑎᖕᖓᔨᓂᒃ ᓲᓱᑦᓴᓯᐊᕆᐊᖃᕐᐳᑦ ᐱᐅᓯᕐᓱᓯᐊᕐᓗᑎᓪᓗ ᐸᕝᕕᓴᖃᑦᑕᐅᑎᑦᑌᓕᓪᓗᑎᒃ. 
 
 
1. ᑎᓕᔭᐅᓯᒪᒍᑎ 
 
1.1 ᑎᓕᔭᐅᓯᒪᒍᑎ 
 
 
 
 
 
 
 
 
 
 
 

ᐳᕐᑐᓂᕐᓭᑦ ᑲᑎᖕᖓᔨᖏᑦ ᐱᓇᓱᐊᓲᖑᕗᑦ ᑐᖕᖓᕕᖃᕐᓱᑎᒃ ᑎᓕᔭᐅᓂᕆᓯᒪᔭᒥᓂᒃ 
ᑲᒥᓴᓀᑦ ᑲᑎᖕᖓᔨᖏᓐᓄᑦ ᐅᖃᕐᑕᐅᓯᒪᒻᒪᑦ ᑎᓕᔭᐅᓯᒪᓂᕐᒧᑦ ᒪᓕᒐᐅᔪᓂ. ᑖᒃᑯᐊ 
ᑲᑎᖕᖓᔩᑦ ᐃᓕᓐᓂᐊᓂᓕᕆᓂᐅᑉ ᐱᓇᓱᐊᕐᑕᖏᓐᓂᒃ ᓱᖃᑦᓯᒍᑎᖏᓐᓂᓗ 
ᑲᒪᒋᔭᖃᕆᐊᖃᕐᐳᑦ ᒪᓕᒐᓕᐊᖑᔪᓪᓗ, ᑐᑭᑖᕈᑎᐅᔪᕕᓃᓪᓗ 
ᐊᖏᖃᑎᒌᒍᑎᓕᐊᖑᓯᒪᔪᓪᓗ ᑲᔪᓯᑎᑕᐅᑦᓯᐊᒪᖔᑕ ᓈᒻᒪᓯᐊᕐᑐᒥᓪᓗ 
ᐊᑑᑎᑎᑕᐅᒻᒪᖔᑕ ᑲᒪᒋᔭᖃᕐᓱᑎᒃ. 

ᑖᑦᓱᒥᖓ ᑎᓕᔭᐅᓯᒪᒍᑎᒥᓂᒃ ᐱᓇᓱᐊᕐᓂᒥᓂ, ᑐᖕᖓᕕᖃᕐᓱᑎᒃ ᐱᐅᓯᕐᓱᓯᐊᕐᓂᒧᑦ 
ᒪᓕᒐᕐᓂᒃ ᐊᒻᒪᓗ ᑲᒥᓴᓇᐅᑉ ᐱᐅᓯᕆᒋᐊᓕᖏᓐᓂᒃ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ, 
ᐳᕐᑐᓂᕐᓭᑦ ᑲᑎᖕᖓᔨᖏᑦ ᓲᓱᑦᓴᓯᐊᕐᓗᑎᒃ ᑎᓕᔭᐅᓯᒪᒍᑎᒋᔭᒥᓂᒃ. ᑲᒪᒋᒋᐊᓕᒻᒥᓂᒃ 
ᐱᓇᓱᐊᕆᐊᓕᒻᒥᓂᓪᓗ ᐱᒍᑦᔨᓂᕐᒥᓂᒃ ᐱᓇᓱᑦᑎᓕᒫᓂᒃ ᐱᓇᓱᐊᕆᐊᖃᕐᐳᑦ 
ᐊᕝᕕᖁᑦᑕᑕᐅᑦᑌᓕᑦᓯᐊᓗᑎᒃ. 

 
 
2. ᐅᓄᕐᓂᕆᒋᐊᓕᖏᑦ 
 
2.1 ᐅᓄᕐᓂᕆᒋᐊᓕᖏᑦ 
 
 
 

ᐳᕐᑐᓂᕐᓭᑦ ᑲᑎᖕᖓᔨᖏᑦ ᑕᓪᓕᒪᓂᒃ (5) ᑲᑎᖕᖓᔨᖃᓲᖑᕗᑦ ᐃᒣᓕᖓᑎᓪᓗᒋᑦ, 
ᐊᖓᔪᕐᖄᖅ, ᐊᖓᔪᕐᖄᑉ ᑐᖓᓕᖓ ᑲᒥᓴᓇᓄᑦ ᑎᓕᔭᐅᓯᒪᑦᓱᑎᒃ ᐋᕐᕿᓯᒪᑎᓪᓗᒍ 
ᐃᒣᓕᖓᔪᒥᒃ : 

ᐊ) ᓯᑕᒪᑦ (4) ᑎᓕᔭᐅᒪᖃᑦᑕᓚᖓᔪᑦ ᐊᕐᕌᒍᑕᒫᑦ ᑐᑭᑖᕈᑎᒃᑰᑎᓪᓗᒍ 
ᑲᒥᓴᓇᓄᑦ ᑐᑭᑖᕈᑎᓕᐊᖑᓯᒪᓗᓂ ᑲᒥᓴᓇᓂᑦ ᑎᓕᔨᕕᖃᕐᓗᑎᒃ; ᐊᒻᒪᓗ 

ᐸ) ᑕᓪᓕᒪᖓᑦ ᑖᒃᑯᐊ ᓄᓇᓕᓕᒫᒃᑯᑦ ᑲᑎᖕᖓᔨᖏᓐᓄᑦ ᐃᓕᒋᔭᐅᔪᖅ 
ᑎᓕᔭᐅᓯᒪᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓄᑦ.. 

ᑲᔪᓯᒃᑫᔨ ᐊᒻᒪᓗ ᑲᔪᓯᒃᑫᔨᐅᑉ ᐃᑲᔪᕐᑎᖓ ᐳᕐᑐᓂᕐᓭᑦ ᑲᑎᖕᖓᔨᖏᓐᓄᑦ 
ᐃᓚᒋᔭᐅᔫᒃ ᓂᕈᐊᕈᓐᓇᕋᑎᒃ. 

 
 
3. ᑐᑭᒧᐊᕐᑎᓯᔨ 
 
3.1 ᑐᑭᒧᐊᕐᑎᓯᔨ 
  
 
 

ᐳᕐᑐᓂᕐᓭᑦ ᑲᑎᖕᖓᔨᖏᓐᓂ ᑐᑭᒧᐊᑦᑎᓯᔨᐅᔪᖅ ᑌᒪᖕᖓᓕᒫᖅ ᐃᓕᓐᓂᐊᓂᓕᕆᓂᕐᒥᒃ 
ᐱᒍᑦᔨᒋᐊᖃᕐᑐᖅ ᐊᓯᖓᓂᓪᓗ ᐱᓇᓱᒐᖃᕈᓐᓇᕋᓂ ᐅᕝᕙᓘᓐᓃᑦ ᑲᒪᒋᔭᖃᕈᓐᓇᕋᓂ 
ᐊᓯᖓᓂᓪᓗ ᓂᕈᐊᕐᑕᐅᓯᒪᕕᖃᕈᓐᓇᕋᓂ, ᐃᓕᓴᕐᓂᓕᕆᔨᓄᑦ ᐃᓚᒋᔭᐅᒍᓐᓇᕋᓗᐊᕐᓱᓂ 
ᓄᓇᓕᒻᒥᓂ ᑭᒡᒐᑐᕐᑕᒥᓂ ᐅᕝᕙᓘᓐᓃᑦ ᓄᓇᓕᓕᒫᓂᒃ ᑭᒡᒐᑐᕐᓂᒥᒍᑦ. 

 
 
4. ᐅᓪᓗᓕᐅᕐᓯᒪᔪᑦ ᑲᑎᖕᖓᓃᑦ ᐊᑑᑎᖃᑦᑕᓂᖏᑦ 
 
4.1 ᐅᓪᓗᓕᐅᕐᓯᒪᔪᑦ 
 ᑲᑎᖕᖓᓃᑦ 
 ᐊᑑᑎᖃᑦᑕᓂᖏᑦ 
 
 

ᐳᕐᑐᓂᕐᓭᑦ ᑲᑎᖕᖓᓂᖃᖃᑦᑕᕆᐊᖃᕐᐳᑦ ᐊᑕᐅᓯᐊᕐᓗᑎᒃ ᑕᕐᕿᑕᒫᑦ, ᔫᓓᒥ 
ᐊᐅᒍᔅᑎᒥᓗ ᑲᑎᖕᖓᕕᖃᖕᖏᑕᑐᐊᖃᕐᓗᑎᒃ, ᑲᑎᖕᖓᓂᖏᓪᓗ 
ᒪᓕᖃᑦᑕᕆᐊᖃᕐᓱᑎᒃ ᐃᓕᓐᓂᐊᓇᐅᑉ ᐊᕐᕌᒍᖓᑕ ᐱᒋᐊᖕᖓᓂᖓᓂ 
ᐅᓪᓗᓕᐊᖑᔪᕕᓂᕐᓂᒃ. ᑖᒃᑯᐊ ᐅᓪᓗᖁᑎᖏᑦ ᐋᕐᕿᒋᐊᓪᓚᔭᐅᖃᑦᑕᕈᓐᓇᑐᑦ 
ᑌᒣᒋᐊᖃᕈᑎᒃ. 

 
 
5. ᐱᐅᓯᕐᓲᑎᐅᖕᖏᑐᑎᒍᑦ ᑲᑎᖕᖓᓃᑦ 
 
5.1 ᐱᐅᓯᕐᓲᑎᐅᖕᖏᑐᑎᒍᑦ 
 ᑲᑎᖕᖓᓃᑦ 

ᐅᐃᒪᓇᕐᑐᖃᓕᕐᐸᑦ ᑲᑎᖕᖓᒍᑎᐅᓵᕆᐊᓕᒻᒥᒃ ᑲᔪᓯᒃᑫᔨ ᑲᑎᖕᖓᖁᔨᒍᓐᓇᑐᖅ 
ᐳᕐᑐᓂᕐᓭᑦ ᑲᑎᖕᖓᔨᖏᓐᓂᒃ. 

 
 
6. ᑲᑎᖕᖓᔩᑦ ᐅᓄᕐᓂᖏᑦᑕ ᓈᒻᒪᓂᖏᑦ 
 
6.1 ᑲᑎᖕᖓᔩᑦ  
 ᐅᓄᕐᓂᖏᑦᑕ ᓈᒻᒪᓂᖏᑦ 

ᑖᒃᑯᐊ ᑲᑎᖕᖓᔨᖏᑦᑕ ᐅᓄᕐᓂᖏᑦ ᓈᒻᒪᓂᕋᕐᑕᐅᕕᖃᕐᐳᑦ ᐱᖓᓲᒍᑎᒃ (3). 

 
 
7. ᐊᓯᖏᑦ ᑐᓴᐅᒪᖃᑦᑕᐅᑎᒍᑎᓂᒃ ᐊᑐᕐᓂᖅ 
 
7.1 ᐅᓪᓗᓕᐅᕐᓯᒪᔪᑦ 
 ᑲᑎᖕᖓᓃᑦ 
 
 
 
 
 

ᓇᓪᓕᑐᐃᓐᓇᖓ ᐳᕐᑐᓂᕐᓴᓄᑦ ᑲᑎᖕᖓᔨᐅᔪᖅ ᑎᒥᒥᒍᑦ ᐃᓚᒋᔭᐅᖕᖏᑲᓗᐊᕈᓂ 
ᑲᑎᖕᖓᔨᐅᖃᑎᖏᑦ ᐊᖏᕐᐸᑕ ᑲᑎᖕᖓᖃᑎᐅᒍᓐᓇᐳᖅ ᓂᕈᐊᖃᑎᐅᒍᓐᓇᓱᓂᓗ 
ᐅᖄᖃᑎᒋᔭᐅᒍᓐᓇᑐᐊᕈᓂ ᐅᖄᓚᐅᑎᒃᑯᑦ. 

ᑕᒪᑐᒥᖓ ᐊᖏᕈᑎᖃᕐᓂᖅ ᐊᑑᑎᔭᐅᓂᖃᕈᓐᓇᐳᖅ ᑲᑎᖕᖓᔩᑦ ᑎᒥᒥᒍᑦ 
ᐅᐸᐅᑎᓯᒪᔪᑦ ᑲᑎᖕᖓᔩᑦ ᐅᓄᕐᓂᕆᒋᐊᓕᖏᓐᓄᑦ ᑎᑭᐅᑎᓯᒪᑉᐸᑕ ᑭᓯᐊᓂ 
ᐊᖓᔪᕐᑳᖓᓪᓗ ᐃᓚᒋᔭᐅᓗᓂ. 

ᑌᒣᑦᑐᓂ ᑲᑎᖕᖓᓂᕐᓂ ᐱᐅᓯᕆᔭᐅᔪᑦ ᑲᑎᖕᖓᒍᑎᓄᑦ ᐊᓪᓚᑕᐅᓯᒪᒋᐊᖃᕐᐳᖅ: 

ᐊ) ᑲᑎᖕᖓᓂᖅ ᐊᑑᑎᔭᕕᓂᐅᓂᕋᕐᓗᒍ ᐃᑲᔪᕐᑎᖃᕐᓱᓂ ᑐᓴᖃᑦᑕᐅᑎᒍᑎᓂᒃ 
ᐅᖃᕐᑕᐅᔪᓂᒃ ᑕᒡᒐᓂ; 

ᐸ) ᐊᑎᖏᑦ ᑲᑎᖕᖓᔩᑦ ᑎᒥᒥᒍᑦ ᐅᐸᐅᑎᓯᒪᔪᕕᓃᑦ ᐊᒻᒪᓗ ᐊᑎᖏᑦ 
ᑲᑎᖕᖓᔩᑦ ᐊᖏᕈᑎᖃᕐᓯᒪᔪᕕᓃᑦ ᑲᑎᖕᖓᓂᖅ ᑌᒣᓕᖓᓗᓂ 
ᑲᔪᓯᓂᐊᕐᑎᓗᒍ; 

ᑕ) ᐊᑎᖏᑦ ᑲᑎᖕᖓᔩᑦ ᐅᖄᓚᐅᑏᑦ ᓇᑯᕐᒪᑕ ᐅᖄᓚᐅᑎᒃᑯᑦ ᑲᑎᖕᖓᔪᓄᑦ 
ᐃᓚᒋᔭᐅᔪᕕᓃᑦ. 

ᑲᑎᖕᖓᔨᐅᖃᑕᐅᔪᖅ ᑲᑎᖕᖓᖃᑎᐅᒍᓂ ᓂᕈᐊᖃᑎᐅᓗᓂᓗ ᑐᓴᕈᑏᑦ 
ᐊᕐᖁᑎᒋᔭᐅᑎᓪᓗᒋᑦ ᑲᑎᖕᖓᔪᓄᑦ ᐃᓚᐅᔪᕐᑎᑐᑦ ᐅᐸᐅᑎᓯᒪᔪᕐᑎᑐᑦ 
ᐱᐅᓯᖃᕐᑎᑕᐅᒐᔭᕐᑐᖅ. 

 
7.2 ᐱᐅᓯᕐᓲᑎᐅᖕᖏᑐᑎᒍᑦ 
 ᑲᑎᖕᖓᓃᑦ 
 
 
 
 
 
 
 

ᐅᐃᒪᓇᕐᑐᖃᕐᓂᐸᑦ, ᑲᑎᖕᖓᔩᑦ ᐊᖏᕐᑕᐅᒍᑎᒃ ᑲᑎᖕᖓᔨᐅᖃᑎᓕᒫᒥᓄᑦ, 
ᑲᑎᖕᖓᓂᖃᕈᓐᓇᐳᑦ ᓂᕈᐊᕐᓂᖃᕐᓗᑎᓪᓗ ᐊᑐᓂᑦ ᑲᑎᖕᖓᔨᐅᔪᑦ 
ᑐᓴᖃᑦᑕᐅᑎᒍᑎᑎᒍᑦ ᑐᓴᐅᒪᖃᑎᒌᒍᓐᓇᐸᑕ, ᐅᖄᓚᐅᑎᒃᑯᑦ. ᑌᒣᓐᓂᕈᑎᒃ 
ᑲᑎᖕᖓᔪᕕᓂᕐᑎᑐᑦ ᐱᐅᓯᖃᕐᑎᑕᐅᒐᔭᕐᑐᑦ. ᑌᒣᑦᑐᑦ ᑲᑎᖕᖓᓃᑦ ᐊᑑᑎᑎᑕᐅᒍᓐᓇᑐᑦ 
ᑲᔪᓯᒃᑫ ᑲᑎᖕᖓᖁᔨᑎᓪᓗᒍ. 

ᑲᑎᖕᖓᒍᑎᕕᓂᖏᑦᑕ ᐊᓪᓚᑕᐅᓯᒪᒍᑎᖏᑦ ᐅᖃᕐᓯᒪᔪᕐᑕᖃᕆᐊᖃᕐᑐᑦ ᑲᑎᖕᖓᓂᖅ 
ᐅᖄᓚᐅᑎᒃᑯᑦ ᐊᑑᑎᔭᕕᓂᐅᓂᕋᕐᓗᒍ ᐃᓘᓐᓇᖏᓪᓗ ᑲᑎᖕᖓᔩᑦ ᑌᒣᓐᓂᐊᑎᓪᓗᒍ 
ᐊᖏᖃᑎᒌᑦᓯᒪᓂᕋᕐᓗᒋᑦ. 

 
8. ᓂᕈᐊᕐᓂᖅ 
 
8.1 ᓂᕈᐊᕐᓂᖅ 
  
 
 

ᐊᑐᓂᑦ ᐳᕐᑐᓂᕐᓴᓂ ᑲᑎᖕᖓᔨᐅᔪᑦ ᐊᑕᐅᓯᕐᒥᒃ (1) ᓂᕈᐊᕈᓐᓇᐅᑎᖃᕐᐳᑦ; ᐊᖓᔪᕐᖄᖅ 
ᓂᕈᐊᕈᓐᓇᐅᑎᒋᐊᓪᓚᒥᒃ ᐱᑕᖃᖕᖏᑐᖅ. ᑐᑭᑖᕈᑎ ᒪᓂᔨᒍᑎᐅᕐᖄᕆᐊᖃᕐᑐᖅ 
ᑲᑎᖕᖓᔨᒧᑦ. ᑐᑭᑖᕈᑎ ᐊᑐᕐᓂᖃᕈᓐᓇᑐᖅ ᐅᓄᕐᓂᓭᑦ ᓂᕈᐊᕈᓐᓇᑐᑦ ᐊᖏᕐᐸᑕ 
ᑭᓯᐊᓂ ᐃᓚᖃᕐᓗᑎᒃ ᐊᑕᐅᓯᕐᒥᒃ (50%+1). 

 
 
9. ᐃᓄᓕᒫᓄᑦ ᓈᓚᒋᐊᕐᑕᐅᒍᓐᓇᑐᑦ ᑲᑎᖕᖓᓃᑦ 
 
9.1 ᐃᓄᓕᒫᓄᑦ 
 ᓈᓚᒋᐊᕐᑕᐅᒍᓐᓇᑐᑦ 
 ᑲᑎᖕᖓᓃᑦ 
 
 

ᑲᑎᖕᖓᓃᑦ ᐃᓄᓐᓄᑦ ᓈᓚᒋᐊᕐᑕᐅᒍᓐᓇᖏᑦᑐᑦ ᐃᓚᖓᒍᑦ ᑌᒣᒍᒪᒍᑎᒃ ᐳᕐᑐᓂᕐᓭᑦ 
ᑲᑎᖕᖓᔨᖏᑦ ᓈᓚᒋᐊᕐᓯᒪᖁᔨᒍᓐᓇᑑᒐᓗᐊᑦ. ᑭᓯᐊᓂ ᐊᑕᐅᓯᕐᒥᒃ ᐃᓄᒻᒥᒃ 
ᐅᖄᒍᑎᖃᕐᓂᐊᐸᑕ ᐅᑦᑑᑎᒋᓗᒍ ᐃᓕᓐᓂᐊᑎᑦᓯᔨᒥᒃ ᐃᓱᐃᓪᓕᐅᕈᑎᐅᔪᖃᕐᐸᑦ 
ᐅᕝᕙᓘᓐᓃᑦ ᐱᓇᓱᐊᕐᓂᐅᑉ ᒪᓕᒐᖏᑦ ᐅᖄᒍᑎᐅᒋᐊᖃᕐᐸᑕ 
ᓈᓚᒋᐊᕐᑕᐅᓯᒪᔭᐅᒍᓐᓇᕋᔭᖕᖏᑐᑦ. 

 
 
10. ᑐᑭᒧᐊᒍᑎ 
 
ᑐᑭᒧᐊᒍᑎᐅᓂᐊᕐᑐᖅ ᐸᐸᑦᓯᔨᒧᑦ ᐊᑐᐃᓐᓇᕈᕐᑎᑕᐅᒋᐊᖃᕐᑐᖅ ᐱᓇᓱᐊᖃᑎᖃᕐᓗᓂ ᐊᖓᔪᕐᖄᒥᒃ 
ᑲᔪᓯᒃᑫᔨᒥᓪᓗ. ᑐᑭᒧᐊᒍᑎᒨᕐᑕᐅᒍᒪᔪᑦ ᐅᖄᒍᑎᐅᓂᐊᕐᑎᓗᒋᑦ ᑐᓂᔭᐅᓯᒪᒋᐊᖃᕐᑐᑦ ᐅᓪᓗᐃᑦ ᓯᑕᒪᑦ (4) 
ᐱᓇᓱᓐᓀᑦ ᓯᕗᓂᖓᒍᑦ ᑲᑎᖕᖓᓂᖅ ᐱᒋᐊᓚᐅᕐᑎᓇᒍ ᐅᕝᕙᓘᓐᓃᑦ ᐸᐸᑦᓯᔨᐅᑉ ᒪᓕᑦᑕᐅᖁᔭᖏᑦ ᒪᓕᓪᓗᒋᑦ. 

10.1 ᐅᓪᓗᓕᐅᕐᓯᒪᔪᑦ 
 ᑲᑎᖕᖓᓃᑦ 

ᓱᓇᑐᐃᓐᓀᑦ ᓱᓇᑐᐃᓐᓇᒨᓕᖓᔪᓪᓘᓃᑦ ᑲᑎᖕᖓᓂᕐᓂ ᐅᓪᓗᓕᐅᕐᓯᒪᔪᓂ 
ᐅᖄᒍᑎᐅᒍᓐᓇᑐᑦ ᑲᑎᖕᖓᓚᕿᒍᑎᐅᓐᓂᖏᒃᑲᓗᐊᕈᑎᒃ. 

 
10.2 ᐱᐅᓯᕐᓲᑎᐅᖕᖏᑐᑎᒍᑦ 
 ᑲᑎᖕᖓᓃᑦ 
 

ᑲᑎᖕᖓᓂᕐᓂ ᐱᐅᓯᕐᓲᑎᐅᖕᖏᑐᑎᒍᑦ ᐅᓪᓗᓕᐅᕐᑕᐅᒌᕐᓯᒪᖕᖏᑐᓂ, 
ᑲᑎᖕᖓᒍᑎᐅᓂᐊᕐᑎᓗᒋᑦ ᐅᖃᕈᑎᐅᓯᒪᔪᑦ ᑭᓯᐊᓂ ᑲᒪᒋᔭᐅᒍᓐᓇᑐᑦ, ᑲᑎᖕᖓᔩᑦ 
ᐊᓯᐊᒍᑦ ᐊᖏᕈᑎᖃᕐᓯᒪᖕᖏᑐᐊᕐᐸᑕ. 

 
 
11. ᑲᑎᖕᖓᓂᕐᒥ ᑐᑭᒧᐊᑦᑎᓯᔨ 
 
11.1 ᑲᑎᖕᖓᓂᕐᒥ 
 ᑐᑭᒧᐊᑦᑎᓯᔨ 
 
 
 
 
 
 
 
 
 
 
 
 
 
 
 
 
 
 
 
 
 

ᐳᕐᑐᓂᕐᓭᑦ ᑲᑎᖕᖓᔨᖏᑦᑕ ᐊᖓᔪᕐᖄᖓᑦ ᑲᑎᖕᖓᓂᕐᓂᒃ 
ᑐᑭᒧᐊᑦᑎᓯᖃᑦᑕᕆᐊᖃᕐᑐᖅ. ᑲᑎᖕᖓᔪᓃᖕᖏᐸᑦ ᐊᖓᔪᕐᖄᑉ ᑐᖓᓕᖓ 
ᑲᑎᖕᖓᓂᕐᓂᒃ ᑐᑭᒧᐊᑦᑎᓯᒋᐊᖃᕐᑐᖅ.  
ᑲᑎᖕᖓᓂᕐᒥ ᑐᑭᒧᐊᑦᑎᓯᔨᐅᔪᖅ ᒪᑯᓂᖓ ᑲᒪᒋᔭᖃᕆᐊᖃᕐᑐᖅ. : 

ᐊ) ᑲᑎᖕᖓᓂᕐᒥᒃ ᑐᑭᒧᐊᑦᑎᓯᓗᓂ ᑲᔪᓯᑦᓯᐊᑎᒐᓱᐊᕐᓗᒍ ᒪᓕᒐᕐᓂᓗ 
ᒪᓕᑦᑕᐅᑎᑦᓯᓯᐊᕐᓗᓂ, ᐱᒍᓐᓇᐅᑎᖃᕋᒥ ᑕᒪᑐᒥᖓ; 

ᐸ) ᑲᑎᖕᖓᒍᑎᐅᓂᐊᕐᑐᑦ ᓈᒻᒪᒪᖔᑕ ᑲᒪᔨᐅᓗᓂ, ᑲᑎᖕᖓᔩᓪᓗ 
ᐅᓄᕐᓂᕆᒋᐊᓕᖏᑦ ᐊᒻᒪᓗ ᐊᑐᓂᑦ ᑲᑎᖕᖓᔪᓃᑦᑐᑦ ᐱᒍᓐᓇᐅᑎᖏᑦ; 

ᑕ) ᐊᖏᕐᑕᐅᓯᒪᔪᖅ ᑐᑭᒧᐊᒍᑎᐅᓂᐊᕐᑐᖅ ᑐᖕᖓᕕᒋᓗᒍ, ᐅᖄᒍᑎᐅᔪᓂᒃ 
ᑐᑭᓯᓇᕐᑎᓯᓗᓂ ᐅᕝᕙᓘᓐᓃᑦ ᑲᑎᖕᖓᔪᓕᐊᕐᓯᒪᔪᓂᒃ 
ᑐᑭᓯᓇᕐᑎᑕᐅᖁᔨᓗᓂ ᐅᖄᔭᐅᔫᑉ ᑐᑭᓯᓇᕐᑎᑕᐅᒍᑎᒋᒋᐊᓕᓕᒫᖏᓐᓂᒃ; 

ᑲ) ᒪᓕᒐᓕᐅᕆᓗᓂ ᑐᑭᒧᐊᒍᑎᓄᑦ ᐱᓇᓱᐊᕈᑎᐅᔪᓄᓪᓗ; ᑐᑭᑖᕐᓂᒥᓄᑦ 
ᑐᖕᖓᕕᖃᑦᓯᐊᕆᐊᖃᕐᑐᑦ; 

ᒐ) ᑌᒣᒋᐊᖃᕈᓂ ᑐᑭᑖᕈᑎᐅᓂᐊᕐᑐᓂᒃ ᒪᓂᔨᒍᑎᖃᖃᑦᑕᓗᓂ; 
ᓂᕈᐊᕐᑎᓯᓗᓂᓗ ᓂᕈᐊᕈᑎᐅᔪᓂᓪᓗ ᐅᖃᕐᑎᐅᓗᓂ; 

ᒪ) ᑐᑭᒧᐊᑦᓯᐊᕈᓐᓀᐸᑕ ᐅᕝᕙᓘᓐᓃᑦ ᐊᔪᒉᑦᑐᒥᒃ ᐊᑑᑎᔪᖃᓕᕐᐸᑦ, 
ᓄᕐᖃᖓᑎᑦᓯᒋᐊᖃᕐᑐᖅ ᑲᑎᖕᖓᓂᕐᒥᒃ ᓯᕕᑐᓂᕆᓂᐊᕐᑕᖓᓂᓪᓗ 
ᓄᕐᖃᖓᓂᐅᔫᑉ ᐅᖃᕐᓗᓂ; 

ᓇ) ᑲᑎᖕᖓᓂᕐᒥᒃ ᐅᒃᑯᐊᓯᓂᖅ; 
 
 
12. ᑲᑎᖕᖓᓂᕐᒥᒃ ᐊᓪᓚᑎ 
 
12.1 ᑲᑎᖕᖓᓂᕐᒥᒃ 
 ᐊᓪᓚᑎ 
 
 
 
 
 
 
 

ᐃᓕᓐᓂᐊᓂᓕᕆᓂᐅᑉ ᐸᐸᑦᓯᔨᖓ ᑲᑎᖕᖓᓂᕐᓂ ᐊᓪᓚᑎᒋᔭᐅᕗᖅ. ᐱᓇᓱᐊᖕᖏᐸᑦ, 
ᑲᑎᖕᖓᔩᑦ ᑲᑎᖕᖓᔨᐅᖃᑎᒥᓂᒃ ᑎᓕᔨᒍᓐᓇᑐᑦ ᐅᕝᕙᓘᓐᓃᑦ ᐊᓯᖓᓂᒃ ᓯᓚᑖᓂᑦ 
ᐱᓯᒪᔪᒥᒃ ᑲᑎᖕᖓᒍᑎᓂᒃ ᐊᓪᓚᑎᐅᓂᐊᕐᑐᒥᒃ. ᐊᓪᓚᑎ ᒪᑯᓂᖓ ᒪᒋᔭᖃᕆᐊᖃᕐᑐᖅ: 

ᐊ) ᐊᖓᔪᕐᖄᒥᒃ ᐱᓇᓱᐊᕐᑎᓗᒍ ᐃᑲᔪᕐᑎᒋᔭᐅᔪᖅ; 

ᐸ) ᐊᓪᓚᓗᓂ ᑲᑎᖕᖓᒍᑎᕕᓂᕐᓂᓗ ᐋᕐᕿᓱᐃᓗᓂ; 
ᑕ) ᑐᑭᑖᕈᑎᓕᐊᖑᔪᕕᓃᑦ ᐊᑦᔨᖏᓐᓂᒃ ᓱᓕᓂᕋᕐᑕᐅᓯᒪᔪᓂᒃ 

ᓄᐃᑎᑦᓯᒋᐊᖃᕐᑐᖅ ᐊᖏᕐᑕᐅᒍᑎᑖᕐᓯᒪᔪᓂᒃ ᑲᑎᖕᖓᔨᓄᑦ. 

13. ᐅᖄᒍᓐᓇᕕᖃᕐᓂᖅ 
 
13.1 ᐅᖄᒍᓐᓇᕕᖃᕐᓂᖅ 
  
 
 
 

ᓇᓪᓕᑐᐃᓐᓇᖓᑦ ᑲᑎᖕᖓᒋᐊᕐᑐᓯᒪᔪᑦ ᐅᖄᒍᒪᓐᓂᕈᓂ ᑲᑎᖕᖓᔨᓄᑦ 
ᐱᕕᑦᓴᑖᕐᑎᑕᐅᒍᒪᓯᒪᒋᐊᖃᕐᑐᖅ. ᑐᑭᒧᐊᑦᑎᓯᔨ ᑖᓐᓇᑐᐊᖑᓗᓂ ᐅᖄᒍᒪᔪᓂᒃ 
ᐱᕕᑦᓴᖃᕐᑎᓯᒍᓐᓇᑐᖅ ᓄᕐᖃᑎᑦᓯᒍᓐᓇᓱᓂᓗ ᑲᑎᖕᖓᔪᓃᖃᑕᐅᔪᓂᒃ 
ᑲᑎᖕᖓᔨᐅᒐᑎᒃ. 

 
 
14. ᐹᕐᓯᖓᐅᑎᖃᑎᖃᕐᓂᖅ 
 
14.1 ᐹᕐᓯᖓᐅᑎᖃᑎᖃᕐᓂᖅ 
  
 
 
 

ᑐᖕᖓᕕᒋᑦᓱᒋᑦ ᐱᐅᓯᕐᓱᓯᐊᕐᓂᒧᑦ ᒪᓕᒉᑦ, ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᑲᒥᓴᓇᖓ 
ᐹᕐᓯᖓᐅᑎᖃᑎᖃᕈᓂ ᑐᓴᕐᑕᐅᑎᑦᓯᒋᐊᖃᕐᑐᖅ ᑐᑭᓯᑎᑦᓯᓗᓂᓗ 
ᖃᓄᐃᓕᖓᓂᖓᓂᒃ ᐱᒻᒪᕆᐅᓂᖓᓂᓪᓗ ᐅᕝᕙᓗᓪᓃᑦ ᓱᕐᕃᓂᕆᒐᔭᕐᑕᖓᓂ 
ᑲᑎᖕᖓᒍᑎᓄᑦ ᐊᓪᓚᑕᐅᓯᑦᓴᒐᔭᕐᒪᑦ. ᑲᑎᖕᖓᔨ ᐹᕐᓯᖓᐅᑎᖃᕐᑐᖅ 
ᐅᖄᖃᑎᒌᑦᑐᓂ ᐃᓚᐅᒍᓐᓇᕕᖃᕋᔭᖕᖏᑐᖅ ᓂᕈᐊᖃᑎᐅᒍᓐᓇᕋᔭᕋᓂᓗ. 

 
 
15. ᑭᖑᓪᓂᐹᖓ 
 
15.1 ᑭᖑᓪᓂᐹᖓ ᑖᒃᑯᐊ ᒪᓕᒉᑦ ᐊᑐᕆᐊᓯᔪᑦ ᐅᓪᓗᒥ ᐊᖏᕐᑕᐅᕕᒻᒥᓂ. 
 


